
Yr Arglwydd Dafydd Wigley
Cadeirydd, Bwrdd Partneriaeth Llechi Cymru

Safle Treftadaeth y Byd Tirwedd Llechi Gogledd Orllewin Cymru

Cafodd Tirwedd Llechi Gogledd Orllewin Cymru ei arysgrifio fel pedwerydd Safle Treftadaeth
y Byd Cymru gan Bwyllgor Treftadaeth y Byd UNESCO ar 28 Gorffennaf 2021.

Y tri safle arall yng Nghymru yw Cestyll a Muriau Trefi'r Brenin Edward yng Ngwynedd,
Tirwedd Diwydiannol Blaenafon a Dyfrbont a Chamlas Pontcysylite.

Ar hyn o bryd mae 33 o Safleoedd Treftadaeth y Byd yn y DU a'i thiriogaethau tramor.

Dyma dirwedd a stori sy'n llwyr haeddu'r gydnabyddiaeth. Roedd diwydiant llechi Cymru yn
cyflogi miloedd o bobl, gan drawsnewid rhannau o'r dirwedd amaethyddol yn ganolfan
ddiwydiannol ar gyfer cynhyrchu llechi yn ystod y Chwyldro Diwydiannol. Mae'r campau
peirianyddol a'r arloesi technolegol a ddefnyddiwyd wrth echdynnu, prosesu a chludo'r llechi
yn syfrdanol, gyda gweithgareddau'r chwareli yn gyfrifol am naddu llethrau cyfan o'r
mynyddoedd mewn rhai mannau. Newidiodd y dirwedd ffisegol o ganlyniad i'r trefi, y
pentrefi a'r cymunedau a dyfodd yn ardaloedd y chwareli ac arweiniodd y twf hefyd at
newidiadau yn y dirwedd ddiwylliannol, gan gryfhau'r iaith Gymraeq. Esgorodd y cymunedau
hyn hefyd ar lenyddiaeth, cerddoriaeth a chelf o bwys rhyngwladol. Roedd llechi yn gynnyrch
byd-eang, yn gyfrifol am 'roi to ar y byd'. Allforiwyd technoleg a sgiliau hefyd, wrth i ddulliau
cloddio llechi Cymru ddatblygu'n fodel ar gyfer chwareli mewn rhannau eraill o'r byd.

Erbyn heddiw, mae'r diwydiant llechi yn parhau i wneud cyfraniad pwysig i'n heconomi. Mae
echdynnu a phrosesu yn digwydd yn gyfochrog i ddau o gydrannau'r STyB.

Wrth gwrs, mae gan bob tirwedd ddiwydiannol ei chymhlethdodau. Mae llawer i'w ddathlu
yma, ond beth am yr elfennau mwy dwys? Ym 1903 gwelwyd dioddefaint a chaledi sylweddol
yn Nyffryn Ogwen yn sqil y Streic Fawr yn Chwarel y Penrhyn. A beth am yr amodau gwaith?
Ystyriwch faint o fechgyn a dynion a gollwyd yn rhy gynnar mewn amgylchedd gweithio
didostur; ystyriwch effaith y colledion hyn ar deuluoedd a chymunedau. Mae'n hanfodol bod
yr elfennau llai ffafriol hyn hefyd yn ffurfio rhan o ddiogelu'r dirwedd eiconig ond aml-haenog
hon.

Yn ddiweddar, cynhaliwyd arolwg o breswylwyr Gwynedd, a nododd y mwyafrif eu bod yn
ystyried bod dynodiad Tirwedd Llechi Gogledd Orllewin Cymru yn STyB yn rhywbeth
cadarnhaol. Wrth ateb am ei deimladau ynghylch y dynodiad, dywedodd un dyn: 'Roedd fy
nhaid yn gweithio yn chwarel [Dinorwiqg], ac roedd yn fywyd anodd a pheryglus; tal isel, a
llawn tlodi. Ond mae hyn yn rhan o'n hanes'.



Yr Adroddiad Hwn

Felly, ddwy flynedd ar Ol yr arysgrifio, sut mae pethau'n mynd? Beth ydym wedi'i gyflawni hyd
yma o ran gwarchod a chadw'r dirwedd hon, sef un o'n tirweddau pwysicaf o arwyddocad
rhyngwladol? Neu beth am ein hymdrechion i atgyfnerthu hynodrwydd diwylliannol, crythau'r
iaith Gymraeqg, a dod yn ysgog pwysig i adfywiad economaidd a chynhwysiad cymdeithasol yn
y STyB?

Mae rheoli disgwyliadau o ran cyflymder y broses wedi bod yn her o'r cychwyn - gwyddom vy
byddai manteisio ar y statws Treftadaeth y Byd yn cymryd amser i'w wireddu. Ond, rydym yn
dechrau gweld gwir gynnydd o ran buddion economaidd a chadwraeth.

Bwriadwn archwilio'r cynnydd a wnaed dros y flwyddyn ddiwethaf, tra'n amlinellu rhai o'n
cynlluniau at y dyfodol.

Yr Arglwydd Dafydd Wigley
Cadeirydd, Bwrdd Partneriaeth Llechi Cymru

1. Ceindir

Bu'n daith hir at yr arysgrifiad fel Safle Treftadaeth y Byd, syniad a grybwyllwyd am y tro
cyntaf yng nghanol y 1990au. Yn 2009 ychwanegwyd Tirwedd Llechi Gogledd Orllewin Cymru
at Restr Amodol Llywodraeth y DU - sef rhestr o'r enwebiadau posib ar gyfer statws
Treftadaeth y Byd UNESCO. Yn 2018 cyhoeddwyd mai'r Dirwedd Llechi fyddai cais nesafy DU
am statws Treftadaeth y Byd. Yn dilyn hyn cafwyd proses enwebu, cyn yr arysgrifio ym mis
Mehefin 2021.

Mae cais (neu enwebiad) am Safle Treftadaeth y Byd yn seiliedig ar ddatganiad o Werth
Cyffredinol Eithriadol, sef, i Dirwedd Llechi Gogledd Orllewin Cymru:

Mae Tirwedd Llechi Gogledd Orllewin Cymru yn enghraifft eithriadol o dirwedd ddiwylliannol
ddiwydiannol a ffurfiwyd drwy chwarela llechi a mwyngloddio tanddaearol ar raddfa eang, a thrwy
weithio a chludo llechi ar gyfer marchnadoedd cenedlaethol a rhyngwladol. Bu'r diwydiant hwn, yn
enwedig rhwng 1780 a 1940, yn ben byd-eang ar gynhyrchu llechi to; fe agorwyd chwareli a
chloddfeydd llechi ledled y byd yn sgqil trosglwyddiad diwylliannol technoleqg a sgiliau; ac fe
drawsffurfiwyd yr amgylchedd a’r ffordd o fyw i’r rhai hynny oedd yn byw a gweithio ym
mynyddoedd Eryri.

Fel rhan o'r broses enwebu, rhaid |

safleoedd gwrdd ag un neu ragor o ddeg Tirwedd Llechi _
o feini prawf. Yn ein hachos ni, y rhain Gogledd Orllewin Cymru
oedd: The Slate Landscape

e Maen prawf ii; Mae Tirwedd Llechi
Gogledd Orllewin Cymru yn dangos
cyfnewid pwysig o werthoedd dynol,
yn arbennig yn y cyfhod rhwng 1780
a 1940, mewn datblygiadau ym
meysydd pensaerniaeth a
thechnoleg.

of Northwest Wales _

; -

e Maen prawf iv: Mae Tirwedd Llechi
Gogledd  Orllewin  Cymru  yn
enghraifft eithriadol o dirwedd
cloddio a mwyngloddio llechi sy'n
cyfleu maint y trawsnewid o
amgylchedd amaethyddol yn ystod vy
Chwyldro Diwydiannol.

Cliciwch yma i weld y Ddogfen Enwebiad. S 8 8% R % ENWEBIAD FEL SAFLE TREFTADAETH Y BYD
- Pl by ¥ Dogfen Enwebiad 2020

Cliciwch yma i weld Casgliad Polisiau
Confensiwn Treftadaeth y Byd UNESCO. 1


https://www.llechi.cymru/sites/default/files/DogfenEnwebiad.pdf
https://www.llechi.cymru/sites/default/files/DogfenEnwebiad.pdf
https://whc.unesco.org/en/compendium/?action=theme&id_theme=1,2,3,4,5,6

Mae STyB Tirwedd Llechi Gogledd Orllewin Cymru yn cynnwys chwe darn cydrannol. Mae'r

Ddogfen Enwebiad yn crynhoi lleoliad, gosodiad ac elfennau allweddol pob un o'r cydrannau
hyn.

Gweledigaeth B safle Treftadaeth y Byd | A

Ei nod yw gofalu am a dathlu treftadaeth
y dirwedd rymus hon. Ond mae hefyd yn
dirwedd fyw - lle mae pobl yn byw ac yn
gweithio. Ein gweledigaeth yw adeiladu
ar y statws pwysig hwn i amddiffyn ein
hanes a'n treftadaeth, wrth hyrwyddo a
gwella'r rhanbarth er budd cymunedau 4
leol a busnesau: ke -

Gwynedd

Amddiffyn, cadw, gwella a chyfleu
gwerthoedd pwysiq yr ardal er

mwyn atgyfnerthu hynodrwydd .
diwylliannol a chryfhau'r iaith ‘
Gymraegq, a dod yn shardun pwysiq i e 7
adfywio economaidd a chynhwysiad
cymdeithasol. : | | ...



https://www.llechi.cymru/sites/default/files/DogfenEnwebiad.pdf

2. Llywodraethu a
Rheol1

Caiff pob STyB ei reoli gan gorff atebol, sef Cyngor Gwynedd yn yr achos hwn, ac yn benodol
tim Llechi Cymru. Mae'r tim yng Nghyngor Gwynedd yn gyfrifol am redeqg y safle o ddydd |

ddydd ar lefel weithredol, gyda phartneriaid ar draws y dirwedd yn darparu rheolaeth a
chefnogaeth yn benodol ar gyfer eu safleoedd.

Mae Bwrdd Partneriaeth STyB yn gyfrifol am redeq y safle ar lefel strategol.

Mae cynrychiolwyr o'r gymuned, busnes, trydydd sector a sefydliadau yn eistedd ar yr is-
grwpiau o fewn y strwythur rheoli; gan fwydo gweithgareddau, pryderon neu syniadau i'r
Bwrdd Partneriaeth, ac yn lledaenu gwybodaeth o lefel y Bwrdd i'r rhanddeiliaid lleol.

Strwythur Llywodraethu Llechi Cymru

Bwrdd Partneriaeth STyB

Grwp Adborth Anffurfiol

. Dehongli Addysg . : :
s Grwp Gofalu am STYB il 1 Is Grwp Datblygiad Cynaliadwy a

Liechi Cymru Mwynhad STYB Llechi Cymru

Grwp Ymchwil Grwp Tasg a
laith Gorffen

Fforwm Tirfeddianwyr Fforwm Cymunedau Grwpiau Llechi Lleol (1 i bob Cydran)

Cynhadledd Blynyddol (rhannu gwybodaeth)




Mae'r Bwrdd Partneriaeth a'r is-grwpiau Cadwraeth a Buddion yn cyfarfod yn chwarterol.
Cliciwch yma i weld cofnodion cyfarfodydd y Bwrdd Partneriaeth.

Am fwy o wybodaeth am strwythur rheoli STyB ac i weld rhestr gyfredol o aelodau'r Bwrdd
Partneriaeth, cliciwch yma.

Cynllun Rheoli STyB Tirwedd Llechi Gogledd
Orllewin Cymru

Mae'r Cynllun Rheoli yn gosod allan sut y bydd y STyB yn cael ei reoli, sut y gofelir amdano, ei
ddatblygu a'i fwynhau. Mae'n cynnwys Cynllun Gweithredu cyfatebol, gyda'r bwriad o
ddatblygu a gweithredu strategaethau a mentrau rheoli. Mae'r ddogfen yn weithredol rhwng
2010 a 2020, gyda'r camau gweithredu'n cael eu hadolygu'n flynyddol. Cliciwch yma i weld y
Cynllun Rheoli.

Tirwedd Llechi B

The Slate Landscape
of Northwest Wales

ENWEBIAD SAFLE TREFTADAETH Y BYD
Cynllun Rheol
2020-2030



https://www.llechi.cymru/sites/default/files/Slate_cym_MP_210517p4.pdf
https://www.llechi.cymru/index.php/cy/adnoddau
https://www.llechi.cymru/cy/trefniadaurheoli
https://www.llechi.cymru/sites/default/files/Slate_cym_MP_210517p4.pdf

Cyfarfod Blynyddol 2022-23

Cynhaliwyd ein cyfarfod blynyddol yn Cell B, Blaenau Ffestiniog. Gan fwrw golwg dros rai o'n
strategaethau a mentrau rheoli, cawsom gyfle i edrych ar ein cynnydd dros y flwyddyn
ddiwethaf ac amlinellu rhai o'n cynlluniau at y dyfodol. Cyfrannodd aelodau o'r gymuned leol
at y rhaglen o gyflwyniadau. Rhoddwyd cyfle i'r rhai oedd yn bresennol ofyn cwestiynau i'r
panel.

Cydlynydd Treftadaeth y Byd Gogledd Orllewin Cymru

Bellach, penodwyd i swydd Cydlynydd Treftadaeth y Byd Gogledd Orllewin Cymru. Roedd
hon yn flaenoriaeth rheoli a llywodraethu ar gyfer 2022-23. Mae'r cydlynydd yn cynorthwyo i
hwyluso gweithgareddau yn y ddau Safle Treftadaeth y Byd (Tirwedd Llechi Gogledd Orllewin
Cymru a Chestyll a Muriau Trefi Edward I yng Ngwynedd). Ariennir y swydd hon gan Gyngor
Gwynedd aLlywodraeth Cymru (Cadw).



3. Gofalu am Dirwedd
Llechi1 Gogledd Orllewin

Cymru

Mae arferion cadwraeth amgylcheddol hanesyddol modern yn ymwneud a'r angen i daro
cydbwysedd rhwng cadwraeth, mynediad a defnydd. Trwy fwynhau, defnyddio ac addasu ein
defnydd o asedau hanesyddol - ein hadeiladau, ein henebion a'n tirweddau - gallwn eu
rheoli, eu cynnal a'u cadw er budd cymunedau heddiw a chenedlaethau'r dyfodol. Dyma yw

sail rheoli treftadaeth cynaliadwy.

Mae Is-grwp Cadwraeth STyB yn cyfarfod bob chwarter, gan ddatblygu a gweithredu
mesurau gwarchodaeth a chadwraeth addas.

Dyma rai o'r ffyrdd y mae cadwraeth wedi cael, ac yn cael ei reoli yn y STyB.

6



Adborth Anffurfiol ar Ddatblygiadau Arfaethedig
yny STyB

Bu cynnydd yn y niferoedd ddaeth i'n sesiynau adborth anffurfiol. Rhoddir cyfle i datblygwyr
dderbyn adborth anffurfiol ar ddatblygiadau arfaethedig yn, neu'n agos at y STyB, cyn
dechrau ar y broses gynllunio ffurfiol. Mae'r sesiynau yn wirfoddol, a hyd yma derbyniwyd
llawer o adborth cadarnhaol. Mae'r sesiynau yn ffordd effeithiol o dynnu cynrychiolwyr o
gefndiroedd cynllunio, cadwraeth, datblygu economaidd ac ymgynghori cymunedol ynghyd i
gynnig adborth proffesiynol yng nghyd-destun STyB. Mae amrywiaeth o sefydliadau o'r
sectorau preifat a chyhoeddus yn manteisio ar y sesiynau hyn.

Am fwy o wybodaeth am y broses, cliciwch yma.

Hyfforddiant i Benderfynwyr

Roedd sesiynau ar y thema STyB yn ffurfio rhan o raglen hyfforddiant ehangach |
swyddogion cynllunio (Cyngor Gwynedd a Pharc Cenedlaethol Eryri) ac aelodau'r pwyllgorau
cynllunio lleol. Roedd elfennau STyB o'r hyfforddiant yn canolbwyntio ar y Canllaw Cynllunio
Atodol Tirwedd Llechi. Cliciwch yma i weld y canllaw. Mae darpariaeth o'r fath yn fodd o
geisio sicrhau bod pendertynwyr yn rhoi sylw i statws Treftadaeth y Byd pan fo hynny'n
briodol wrth wneud penderfyniadau cynllunio.

Cymunedau Llechi Gwynedd: Gofal a Chadwraeth

Os oes gennych ddiddordeb yn natur unigryw trefi, pentrefi a chymunedau sy'n ffurfio rhan o
Dirwedd Llechi Gogledd Orllewin Cymru, dyma lyfryn sy'n werth ei ddarllen. Mae wedi'i anelu
at berchnogion eiddo, ac mae'n amlinellu treftadaeth gyfoethog ein cymunedau llechi ac yn
cynnig cyngor ymarferol ar warchod ac adfer cymeriad ein hadeiladau er mwyn diogelu
cymeriad hanesyddol pwysig ein cymunedau llechi. Ceir trosolwg cryno o bolisiau a
phrosesau cynllunio, ynghyd a gwybodaeth am ble i ganfod canllawiau pellach.

[ weld y canllaw, cliciwch yma.

CYMUNEDAU

https://indd.adobe.com/view/6fb37302-819e-4c6a-b721-8cdcad240645
https://indd.adobe.com/view/6fb37302-819e-4c6a-b721-8cdcad240645
https://indd.adobe.com/view/6fb37302-819e-4c6a-b721-8cdcad240645
https://www.llechi.cymru/sites/default/files/AdborthAnffurfiolSTYB.pdf
https://www.llechi.cymru/sites/default/files/Safle%20Treftadaeth%20y%20Byd%20Tirwedd%20Llechi%20-%20Canllawiau%20Cynllunio%20Atodol.pdf

Cofrestru

Un agwedd bwysig ar ddiogelu asedau hanesyddol o fewn y Safle Treftadaeth y Byd yw rhaglen
barhaus o gofrestru. Llywodraeth Cymru (Cadw) sy'n gyfrifol am ddynodiadau statudol asedau
hanesyddol. Cofrestru yw'r dull gwarchodaeth a weithredir yn achos strwythurau hanesyddol
creiriol a safleoedd archaeolegol nad ydynt neu nad oes modd iddynt gael eu defnyddio'n
weithredol. Mae nifer o asedau hanesyddol o fewn y Safle Treftadaeth y Byd eisoes wedi eu
cofrestru ac mae rhaglen ar gyfer cofrestru’r asedau hanesyddol eraill sy'n bodloni meini prawf
diogelu ar waith.

Yn 2022-23 roedd y gwaith cofrestru yn y STyB yn canolbwyntio ar adolygiadau a
chofrestriadau newydd yn ardal Nantlle (Cydran 3). Gweler y map isod. Nodir yr ardaloedd
cofrestredig mewn coch.

Yn fwy diweddar, mae adolygiadau ar y gweill yn Chwarel Pen yr Orsedd yng Nghydran 3 ac
yn Chwarel Dinorwig yng Nghydran 2.

Yn ogystal a'r gwaith diogelu a wneir drwy gofrestru, mewn rhai achosion mae'n rhaid
cymryd camau cadwraeth ar frys.

Astudiaeth achos, Chwarel Dinorwig (Cydran 2)

Daeth HBO (Home Box Office, Warner Brothers) i chwarae rhan annisgwyl yn y broses
ddynodi, gan helpu i ariannu mesurau diogelu yn Chwarel Dinorwig wrth iddynt wneud
gwaith ffilmio yno. Cyny ffilmio, gwnaethpwyd gwaith cloddio cychwynnol a ddangosodd fod
dyddodion archaeolegol mewn cyflwr da mewn ardaloedd o'r chwarel y tybiwyd eu bod heb

unrhyw olion archaeolegol. Bydd y wybodaeth a ddaw o'r gwaith yn bwydo'n 0Ol i'r broses
ddynodi.

Yn ogystal, arweiniodd y gwaith ffilmio at waith atgyweirio a chadwraeth sylweddol. Roedd
wal barapet inclen gorllewinol C4 y safle wedi dymchwel, ac angen ei hatgyweirio er mwyn

ffilmio actor yn dod i lawr yr inclén.

Gwelir y llun o'r inclen isod (mae'r pileri, er eu bod yn edrych yn realistig, wedi'u gwneud o
wydr ffibrog - rnannau o'r dyluniad set dros dro).

Astudiaeth Achos, Chwarel Bryneglwys (Cydran 6)

Defnyddiwyd ateb arloesol i symud coed wedi'u torri o ardal sy'n archaeolegol sensitif yn
Chwarel Bryneglwys. Roedd y coed wedi gwreiddio yng ngwaith cerrig y pileri launder;
byddai'r pileri wedi cynnal dyfrbont oedd yn bwydo peiriannau wedi'u pweru gan ddwr.

Lleolwyd y safle mewn ardal goedwigaeth wedi'i rheoli gan Gyfoeth Naturiol Cymru (CNCQC),
lle'r oedd angen defnyddio dull sensitif o dynnu'r coed wedi'u torri. Nid oedd peiriannau
mawr megis 'harvesters' yn ddewis ymarferol, felly penderfynodd CNC roi cynnig ar ddull
mwy traddodiadol - defnyddio ceffylau i dynnu'r boncyffion. Roedd y ceftylau'n gweithio i
symud y coed wedi'u torri (gweler y delwedd, isod). Bu'r arbrawf yn llwyddiannus, ac ni bu
fawr o ddifrod i'r gwaith cerrig. Mae sgop i ddefnyddio'r dull hwn mewn sefyllfacedd tebyg

yn y dyfodol.

4. Datblygu Cynaliadwy
yn Nhirwedd Llechi

Gogledd Orllewin Cymru

Rhan o'r weledigaeth ar gyfer y Safle Treftadaeth y Byd yw sicrhau tirwedd gynaliadwy,
esblygol a fydd yn cefnogi datblygiad economaidd. Oes, mae'n rhaid i ni geisio cadw
treftadaeth ffisegol Tirwedd Llechi Gogledd Orllewin Cymru; ond mae'n dirwedd fyw hefyd.

Mae Is-grwp Buddion STyB yn gweithio mewn partneriaeth gydag amrywiol sefydliadau
cyhoeddus, preifat, gwirfoddol a thrydydd sector i geisio sicrhau bod y dynodiad STyB yn dod

a'r budd mwyaf i gymunedau yn y Dirwedd Llechi.

Yn adran 3 o'r adroddiad hwn amlinellwyd ein sesiynau adborth anfturfiol i bobl oedd yn

bwriadu cyflwyno datblygiadau arfaethedig yn y STyB. Mae'r sesiynau yn enghraifft dda o sut
| fynd i'r afael a materion sy'n ymwneud a chadwraeth a datblygu economaidd.

Y Gronfa Ffyniant Bro (Llewyrch o'r Llechi)

Mae'r pecyn cymorth o'r cyllid Ffyniant Bro yn ein cynorthwyo i adeiladu ar y statws
Treftadaeth y Byd.

Bydd gan lawer o deuluoedd lleol hynafiaid oedd yn gweithio naill ai yn chwareli Eryri neu ddiwydiannau
cysylltiedig, ac mae gennym le i ymfalchio yn y ffaith y bydd eu gwaddol iaith Gymraeg, dosbarth
gweithiol, yn cael ei ddiogelu, ei hyrwyddo a’i ddathlu, diolch i'r statws Treftadaeth y Byd UNESCO, a’'n
bod yn gallu defnyddio'r dynodiad fel ysqgogydd i ddenu cyllid megis y Gronfa Ffyniant Bro.

[Cynghorydd Nia Jeffreys, Arweinydd Cyngor Gwynedd a'r Aelod Cabinet dros yr Economi a Chymunedaul]

Dim ond un ym mhob pedwar cais i'r Gronfa Ffyniant Bro a gyflwynwyd gan Awdurdodau
Lleol y DU fu'n llwyddiannus. Un o gryfderau'r cais Llewyrch o'r Llechi oedd y modd yr oedd
yn adeiladu ar y blaenoriaethau a nodwyd yn y Cynllun Rheoli STyB a'r dull partneriaeth tuag
at adfywio rhwng Cyngor Gwynedd a'r partneriaid cyflawni.

Hwb Ogwen (Cydran 1)

Bydd yr Hen Bost, adeilad amlwg ar Stryd Fawr Bethesda, yn cael ei newid yn ganolfan
gymunedol, gan greu canolfan dreftadaeth, caffi, gofod creadigol ac unedau busnes. Partner
arweiniol: Partneriaeth Ogwen.

Mae mesurau gwrthsain newydd yn cael eu gosod yn Neuadd Ogwen. Partner arweiniol:

Tabernacl (Bethesda) Cyf.

Gwella llwybrau cyhoeddus a llwybrau beicio i wella cysylltedd rhwng canol tref Bethesda
a Chwarel y Penrhyn. Partner arweiniol: Cyngor Gwynedd.

=

Hwb Dinorwig (Cydran 2)

Bydd ailddatblygiad Amgueddfa Lechi Cymru yn cynnwys gwaith adfer a chadwraeth
sylweddol, ynghyd a gwaith dehongli o'r newydd. Bydd yr amgueddfa hefyd yn gweithredu

fel prif hwb a phorth i'r STyB, ac yn arwyddbost i rannau eraill y STyB. Partner arweiniol:
Amgueddfa Lechi Cymru.

Bydd Parc Gwledig Padarn hefyd yn destun gwelliannau sylweddol gan gynnwys ail-
bwrpasu adeiladau hanesyddol, gwella'r isadeiledd i ymwelwyr a chreu gwell llwybrau troed

rhwng Gilfach Ddu a'r dirwedd llechi. Partner arweiniol: Cyngor Gwynedd.

Hwb Ffestiniog (Cydran 5)

Bydd adfer ac ail-bwrpasu'r adeiladau yn y dref yn creu canolfan ieuenctid a chymunedol,
ynghyd a gofod busnes, creadigol a phreswyl. Partner arweiniol: Antur Stinioqg.

Bydd llwybr cyhoeddus a llwybr beicio newydd yn gwella'r cyswllt rhwng canol y dref a

Chwarel Llechwedd.




Mae'r gweithgaredd gyda chefnogaeth cyllid Ffyniant Bro ar draws y tair cydran hefyd yn
cynnwys prosiectau celf gyhoeddus gymunedol, cynllun cadwraeth henebion a mwy o
brosiectau adfywio canol tref.

Mae tair o gydrannau Treftadaeth y Byd wedi derbyn dyraniad o gyllid Ffyniant Bro. Am
ragor o wybodaeth am y pecyn cymorth Ffyniant Bro, cliciwch yma.

Ochr yn ochr a'r gefnogaeth Ffyniant Bro i'r Dirwedd Llechi, mae cyllid Ffyniant Cyffredin
wedi'i sicrhau i gyflwyno prosiect tebyg yn y tair Cydran arall. Mae prosiectau celf gymunedol
gyhoeddus a phrosiectau pellach i adfywio canol trefi hefyd yn cael eu datblygu ym
Mhenygroes, Porthmadog a Thywyn.

Digwyddiadau Busnes

Yn dilyn ein 'brecwast busnes' llwyddiannus, mae Llechi Cymru a Thim Cefnogi Busnes
Cyngor Gwynedd yn trefnu cyfres o ddigwyddiadau sy'n canolbwyntio ar sut y gall y statws
Treftadaeth y Byd arwain at fuddiannau i fusnesau lleol.

Hyfforddiant

Cwrs ar thema STyB i staff sy'n gweithio gyda'r cyhoedd ar draws amrywiol sefydliadau a
busnesau yn y Safle Treftadaeth y Byd a'r cyffiniau. Rhan o'n prosiect Cronfa Dreftadaeth y
Loteri Genedlaethol (CTyLG - rhagor o wybodaeth yn adran 7).

Yr Iaith Gymraeg

Mae o leiaf 65% o boblogaeth Tirwedd Llechi Gogledd Orllewin Cymru yn siarad Cymraeg
(gyda chyfran uwch mewn rhai ardaloedd). Cymraeg oedd prif iaith y chwareli, ac roedd y
pentrefi a'r trefi a ddatblygodd yn yr ardaloedd chwarelyddol - ac maent yn parhau i fod - yn
bennaf yn gymunedau Cymraeg eu hiaith. Roedd twf y trefi a'r pentrefi hyn yn fodd o
gryfthau'r iaith.

Rydym yn gweithio gyda'r trefi a'r pentrefi hynny - mae'r prosiectau adfywio sy'n cael eu
hwyluso gennym yn y STyB yn targedu'r cymunedau hynny.

Mae'r iaith yn ganolog i'n rheolaeth o'r STyB. Mae rhaglenni o weithgareddau a
digwyddiadau a gyflwynir gan Llechi Cymru yn cael eu cynnal drwy gyfrwng y Gymraeg (ac yn
ddwyieithog yn Ol yr angen). Mae'r holl waith dehongli yny STyB yn ddwyieithog.

Bydd un haen o'n prosiect NHLF wedi'i hanelu'n benodol at ddysgwyr Cymraeqg - gwerth pum
mlynedd o gefnogaeth, adnoddau a gweithgareddau.

Un amcan o Gynllun Economi Ymwelwyr Cynaliadwy Gwynedd ac Eryri 2035 yw mesur effaith

twristiaeth o safbwynt ieithyddol.

https://www.llechi.cymru/sites/default/files/LlechiGwyneddDiweddariadRhagfyr2023.pdf

Economi Ymwelwyr Cynaliadwy

Mae twristiaeth yn yrrwr economaidd allweddol yng Ngwynedd, ac ar draws llawer o'r STyB.
Ond, sut allwn ni gydbwyso'r angen economaidd hwn gydag anghenion cymunedau lleol?

Bydd Cynllun Economi Ymwelwyr Cynaliadwy Gwynedd ac Eryri 2035 yn cydnabod
pwysigrwydd economi ymwelwyr Gwynedd ac Eryri, tra'n diogelu'r nodweddion hynny sy'n ei
gwneud yn ardal unigryw. Bydd hefyd yn mesur effaith twristiaeth yng Ngwynedd ac Eryri o
safowynt amgylcheddol, cymunedol, ieithyddol ac economaidd.

Paratowyd y cynllun yn dilyn ymgynghori cynhwysfawr gyda'r bobl sy'n byw ac yn gweithio
yma, gan sefydlu cyfres o egwyddorion gyda'r amcan o wella'r anghydbwysedd yn yr ardal,
gan roi cymunedau’n gyntaf o safbwynt y rhai sy'n cael budd o'r economi ymwelwyr.

Am ragor o wybodaeth ar Economi Ymwelwyr Cynaliadwy Gwynedd ac Eryri 2035, cliciwch
yma.



https://eryri.llyw.cymru/lansio-cynllun-gwynedd-ac-eryri-2035/?_gl=1*zjeha5*_ga*Mzk0MTMxMzAyLjE2OTQxODYxMjQ.*_ga_2SRYFPWD50*MTcwNzE1OTQwMS4zLjAuMTcwNzE1OTQwMS4wLjAuMA..

5. Mwynhau Tirwedd
Llechi Gogledd Orllewin

Cymru

Un amcan o'n cynllun rheoli yw sicrhau bod modd i breswylwyr ac ymwelwyr fwynhau, profi

a deall y STyB.

Dehongli

Mae dehongli yn elfen allweddol o ddeall, gwerthfawrogi, mwynhau ac, yn ddelfrydol, parchu
Tirwedd Llechi Gogledd Orllewin Cymru. Mae Cynllun Dehongli STyB yn cael ei weithredu, a'r
model 'hwb a sbocsen' yn dechrau dwyn ffrwyth. Bydd yr hybiau yn annog ymwelwyr i symud
o amgylch yr amrywiol gydrannau yn y STyB, tra'n gweithredu fel mannau canolog o fudd

cymunedol yn ogystal.

Yn yr adran flaenorol cafwyd amlinelliad o sut y mae cefnogaeth o'r Gronfa Ffyniant Bro yn
cyfrannu at greu'r hybiau hyn. Yn ogystal a gweithredu fel canolfannau treftadaeth fel modd
o ddehongli'r STyB, bydd yr hybiau hefyd yn gwasanaethau eu cymunedau, gan gynnig
gofod creadigol, gofod busnes, caffis, mannau i bobl ifanc a, mewn rhai achosion, llety.

PRIF GANOLFANNAU, CANOLFANNAU CANOLIG A
CANOLFANNAU LLOEREN

YM BARE L Cynnig gwybodaeth ac adnoddau marchnata

Mae cyfres o baneli dehongli bellach wedi'u gosod ar draws y STyB. Mae rhai wedi'u lleol
mewn atyniadau poblogaidd i ymwelwyr a safleoedd allweddol yn y STyB - cyfle i ddysgu am
ein tirwedd eiconig hanesyddol tra'n ymweld a'r ardal.

llechicymru
Mynydd Llandegai

Cyfryngau Cymdeithasol

®Q V- A

I'll respect historic assets

: &>"  Liked by fynyalawr and 90 others Liked by recordiaucaegwyn and 69
and admire them Ay . i | ;O
: el llechicymru Crawiau Mynydd Llandegai lech c ® Moelyci
from a safe distance. 4 ¥.. more n:egrécymru arreg canan,  Moelyci..

Mae nifer ein dilynwyr ar y cyfryngau cymdeithasol yn parhau i dyfu. Mae'r llwyfannau yn
gweithredu fel teclyn ymqysylltu pwysig. Mae postiadau am nodweddion yn y dirwedd
hanesyddol bob amser yn boblogaidd, ac mae cynnwys hefyd yn tynnu sylw at fusnesau a
mentrau cymdeithasol sy'n gweithredu yn y STyB. Mae'n rhoi cyfle hefyd i hyrwyddo
mwynhad 'cyfrifol' a diogel o'r STyB. Dim ond mewn mannau lle mae mynediad i'r cyhoedd y
byddwn yn rhannu cynnwys gan ddefnyddwyr sy'n ymwneud a lleoliadau yn y STyB.

Digwyddiadau a Gweithgareddau

Mae'r digwyddiadau a'r gweithgareddau diweddar wedi cael derbyniad da. Fe'u trefnwyd fel
rhan o wedd datblygu ein prosiect Cronfa Dreftadaeth y Loteri Genedlaethol (CTyLG - rhagor
o0 wybodaeth yn adran 7).

Bydd haenau amrywiol ein prosiect CTyLG yn cynyddu'r gwerthfawrogiad, dealltwriaeth a
mwynhad o'r STyB. Mae gweithgareddau a rhaglenni o'r fath yn gymorth i ysbrydoli synnwyr
o0 berchnogaeth leol yn y STyB, gan alluogi'r preswylwyr i ailgysylltu a'u gorffennol a chymryd
rhan weithredol wrth reoli a datblygu'r safle i'r dyfodol.

Fel rhan o'r gwaith ymchwil i gynulleidfaoedd iau ac oedolion, mae'n ddiddorol nodi bod pobl
sy'n byw yn y STyB a'r cyffiniau yn awyddus i ymgysylltu a'r Dirwedd Llechi drwy 'fynd allan'
iI'r dirwedd honno. Mewn holiadur yn yr Eisteddfod, gofynnwyd i aelodau'r cyhoedd sut yr
hoffent brofi a mwynhau'r STyB, a nodwyd bod teithiau tywys yn dewis poblogaidd.
Ymddengys bod pobl ifanc yn cytuno - roedd gweithgareddau awyr agored ar dop y rhestr
yn ystod cyfres o sesiynau ymgynghori gyda mwy na 300 o bobl ifanc sy'n mynychu ysgolion
yn y STyB. Yn ystod y sesiynau mewn ysgolion, prosiect oedd yn rhagflaenydd i'n prosiect
Llysgenhadon Llechi Ifanc CTyLG, gofynnwyd i'r bobl ifanc awgrymu cynnwys ar gyfer vy
rhaglen o weithgareddau o dan thema'r STyB.

6. Dysgu am Dirwedd

Llechi Gogledd Orllewin
Cymru

Amcan allweddol yw sicrhau bod y STyB yn ganolbwynt ar gyfer dysqu ac ymchwil a rennir, i
feithrin dealltwriaeth a gwerthfawrogiad o werthoedd a phriodweddau'r dirwedd hon.

Prifysgol Bangor

Mae Prifysgol Bangor yn aelod o Fwrdd Partneriaeth STyB. Mae gan ddwy raglen BA
israddedig gynnwys ar y ddau Safle Treftadaeth y Byd yng Ngogledd Orllewin Cymru, ynghyd

a'r MA mewn Treftadaeth Fyd-eang. Mae staff Cyngor Gwynedd a Cadw yn cyfrannu at
raglenni darlithoedd blynyddol.

MODIWL HPH-4034:
WORLD HERITAGE

Partneriaid Eraill

Mae ymchwil a gyfrennir gan bartneriaid megis Comisiwn Brenhinol Henebion Cymru ac
Ymddiriedolaeth Archaeolegol Gwynedd (YAG) yn ychwanegu at y wybodaeth sydd ar gael
am y STyB. Mae rhai o'r prosiectau hyn yn cynnwys myfyrwyr prifysgol a gwirfoddolwyr lleol.

Mae partneriaid eraill (megis Castell Penrhyn a'r Amgueddfa Lechi Genedlaethol) yn rhedeg
eu rhaglenni estyn allan ac addysg eu hunain.

Ysgolion a Chynulleidfaoedd Iau

Gweithgaredd

Gweithgaredd:
Beth am greu sainlun caban!

Mae YAG yn cynhyrchu adnodd dysgu ar thema'r Dirwedd Llechi i ysgolion cynradd. Yn
ogystal maent wedi creu gweithgaredd seinwedd caban fel rhan o adnoddau ar thema

Cymru ar gyfer y Clwb Archaeolegwyr Ifanc (rhwydwaith o ganghennau ledled y DU o dan
ofal Cyngor Archaeoleqg Prydain). Derbyniodd yr adnoddau hyn gymorth grant gan Cadw.

Mae Gwasanaeth Addysg Archifau ac Amgueddfeydd Gwynedd hefyd yn ymateb i geisiadau
am ddeunyddiau a gweithgareddau dysgu gan y 72 ysgol gynradd, 6 ysgol uwchradd a'r 2
ysgol arbennig sydd wedi gwneud cais i dderbyn y gwasanaeth. Mae'r galw am wybodaeth
am y Dirwedd Llechi yn parhau'n gyson uchel, ac yn ystod 2022-23 roedd yn un o'r 3 thema

uchaf o'r 89 cais gan ysgolion yr ymatebodd y gwasanaeth iddynt.




LIlysgenhadon Llechi Ifanc

Hoffem gael pobl ifanc i'n helpu ni ddylunio'r prosiect

We would like young people to help us_qs:gn the project

Mae'r Llysgenhadon Llechi Ifanc yn brosiect y tu allan i'r ysgol i bobl ifanc sy'n byw yn y STyB
a'r cyffiniau. Mae hyn yn ffurfio rhan o'n prosiect CTyLG (gweler adran 7) fydd yn galluogi
pobl ifanc i ymgysylltu a'r dirwedd Llechi drwy raglen o weithgareddau. Bydd y rhaglen o
weithgareddau yn lansio yn 2024. Mae Llechi Cymru wedi bod yn cynnal sesiynau
ymgynghori mewn ysgolion uwchradd yn y STyB, gyda mewnbwn gan bobl ifanc er mwyn
penderfynu ar y math o weithgareddau y dylai'r prosiect eu cynnig.

Rydym hefyd mewn trafodaethau gydag ysgolion uwchradd ynglyn a darparu sesiynau
penodol i'r ystafell ddosbarth a gwaith maes, wedi'u mapio i'r Cwricwlwm Newydd i Gymru.

Cwrs Llysgennad Gwynedd

(Mae hwn yn wahanol i'r Prosiect Llysgenhadon Llechi Ifanc a grybwyllwyd uchod.) Mae'r
Cwrs Llysgennad Gwynedd yn cynnig cyfleoedd hyfforddiant ar-lein lle mae cyfranogwyr yn
dysgu am yr hyn sy'n gwneud Gwynedd yn sir unigryw. Mae'r rhaglen yn cynnwys modiwi
Safleoedd Treftadaeth y Byd UNESCO. Am fwy o wybodaeth, cliciwch yma. Yn ogystal mae
Cynllun Llysgennad Eryri (cliciwch yma).

Llysgennad [[YSGENNAD ERYR
GWYNEDD %\ FRYRI AMBASSADOR

Ambassador S



https://www.ambassador.wales/courses/gwynedd-ambassador-course/
https://snowdonia.gov.wales/protect/eryri-ambassador-scheme/
https://www.ambassador.wales/cy/ambassador-courses/gwynedd-ambassador-course/
https://eryri.llyw.cymru/gwarchod/cynllun-llysgennad-eryri/?_gl=1*ersbbq*_ga*Mzk0MTMxMzAyLjE2OTQxODYxMjQ.*_ga_2SRYFPWD50*MTcwNzE2MjAxNy40LjAuMTcwNzE2MjAxNy4wLjAuMA..

7. L1eCHI LleNI: Ein Satle
Trettadaeth y Byd, Ein Balchder,

Ein Dyfodol (prosiect Cronfa
Treftadaeth y Loter1 Genedlaethol)

Cronfa
Treftadaeth

Heritage
Fund

lawlfraint: Dai Peers

Mae Cyngor Gwynedd a'i bartneriaid STyB wedi cydnabod pwysigrwydd manteisio i'r eithaf
ar lwyddiant prosiect LleCHI CTyLG. Fel rhan o'r cynllun newydd, mae pwyslais ar ddatblygu

swyddogaeth cymunedau wrth reoli a datblygu'r STyB.

Mae grwpiau nad ydynt yn draddodiadol yn ymqysylltu a threftadaeth yn cael eu targedu,
gyda phwyslais ar ddatblygu sqgiliau a chreu cyfleoedd gwirfoddoli a chyflogaeth yn y sector

treftadaeth. Mae bwriad hefyd i gryfhau rhwydweithiau a rhannu perchnogaeth leol a
chyfrifoldeb am y STyB.

Mae nifer o'r themau a'r amcanion a amlinellwyd yn yr adroddiad hwn yn ganolog i brosiect
Cronfa Treftadaeth y Loteri Genedlaethol (er enghraifft, cadwraeth, twristiaeth gynaliadwy,

mwynhau'r STyB, dehongli ac addysq).

Yn dilyn rownd gyntaf Iwyddiannus y cais CTyLG, rydym wedi bod yn peilota gweithgareddau,
cynnal ymchwil ac ymgysylltu gydag amrywiaeth o randdeiliaid ar draws y STyB wrth i wedd

datblygu'r prosiect barhau.

Dyma rai o'r digwyddiadau a'r gweithgareddau rydym wedi gweithio arnynt:

Llechi: Golwg Gwahanol

Cystadleuaeth ac arddangosfa ffotograffiaeth mewn partneriaeth a'r Amgueddfa Lechi
Genedlaethol sy'n adrodd stori ein Tirwedd Llechi a'r cymunedau. Bydd yr arddangosfa'n
rhedeq tan fis Mawrth 2024.

Lles Llonyddwch Llechi

Cynhaliwyd digwyddiad lles mewn partneriaeth ag Awdurdod Parc Cenedlaethol Eryri ym
Mhlas Tan-y-bwilch. Roedd hyn yn cynnwys sgwrs yn manylu ar gysylltiadau'r eiddo gyda'r
diwydiant llechi, tro llesol a gweithdy creadigol gyda chyfle i'r cyfranogwyr wneud gwaith celf
gan ddefnyddio dail yr hydretf.

Trysorau ar Bapur

Arweiniodd staff Castell Penrhyn sesiynau ar sut i ofalu am hen lyfrau, llythyrau,
dyddiaduron, ffotograffau a dogfennau eraill. Y bwriad yw datblygu'r math hwn o sesiwn a
thaith o amqgylch gwahanol leoliadau yn y STyB.

Cwrs i fusnesau yny STyB

Sesiwn hyfforddiant peilot i staff mewn swyddi cyhoeddus, gan gynnwys canllawiau ar:

e sutiadrodd stori ein STyB
e cyfeirio pobl at wahanol rannau'r STyB
e codi ymwybyddiaeth o negeseuon allweddol yn ein Strategaeth Ddehongli STyB

Derbyniodd y cyfranogwyr becynnau gwybodaeth. Rydym wedi derbyn nifer o geisiadau am
gyrsiau yn y dyfodol, bu'r adborth yn gadarnhaol. Cafwyd awgrym y dylid cynhyrchu ffilm fer
o'r hyfforddiant ar gyfer staff tymhorol.

Ymchwil

Cynhaliwyd ymgysylltiad rhanddeiliaid gydag amrywiaeth o sefydliadau a chwmniau er
mwyn datblygu gwahanol elfennau o'r prosiect:

e Negeseuon Diogelwch - mwynhau'r Dirwedd Llechi mewn modd diogel a chyfrifol

e Cynllun gefeillio - ymchwilio a gwneud argymhellion ar ddatblygu cynllun i gryfhau'r
cysylltiadau rhwng y sector addysqg a phartneriaid treftadaeth

e Dehongli digidol - argymhellion wedi'u costio ar gyfer dehongli'r Dirwedd Llechi yn
rhithwir

e Dysgwyr Cymraeg - adnoddau a gweithgareddau dros bum mlynedd i hyrwyddo a
chefnogi dysgwyr Cymraeg

e Cwrs Cynefin a Chymuned - galluogi pobl sy'n byw yn y STyB i ddod yn llysgenhadon ar
gyfer eu hardal

e Sqgiliau Traddodiadol - ymchwilio a gwneud argymhellion ar ddatblygu cynllun i gefnoqi
hyfforddiant sqgiliau traddodiadol yng Ngwynedd

e Llysgenhadon Llechi Ifanc - sesiynau ymgynghori gyda phobl ifanc, gan ofyn iddynt ein
cynorthwyo i ddylunio prosiect sy'n galluogi pobl ifanc 13-18 oed i ymgysylltu a'r Dirwedd
Llechi drwy gyfrwng rhaglen o weithgareddau

e Cadwraeth Cymunedol - partneriaeth gyda YAG i ddatblygu cynllun o brosiectau
cadwraeth cymunedol ar draws y dirwedd llechi.

[ Ddod

Os bydd ein cais rownd dau am £1.7m yn llwyddiannus, yn ychwanegol at yr uchod, bydd
gennym bum mlynedd o gyllid i redeg gweithdai ysgolion, mentrau celf cymunedol i
ddathlu'r Dirwedd Llechi, rhestrau o bethau i'w gweld a'u gwneud yn y STyB,
gweithgareddau awyr agored, cyfleoedd i ddatblygu sqiliau a hyfforddiant a'r cyfle i
ddysgu mwy am ein treftadaeth llechi a meithrin synnwyr o falchder yn yr hyn sy'n
gwneud ein hardal mor arbennig.

8. Gwybodaeth Bellach

Am ragor o wybodaeth am ein cynlluniau, ewch i www.llechi.cymru neu cysylltwch a
llechi@gwynedd.llyw.cymru.

Cyfryngau Cymdeithasol (cliciwch):

https://www.instagram.com/llechicymru/
https://www.facebook.com/LlechiCymruWalesSlate/
https://twitter.com/LlechiCymru
https://www.llechi.cymru/cy
mailto:llechi@gwynedd.llyw.cymru

